Қазақтың ұлттық тағамдары
(Наурыз мерекесіне арналған)
Мақсаты:
Туған ел тарихымен, қазақтың ұлттық тағамдарымен таныстыру, оқушыларды тұған жер табиғатын аялап қорғауға баулу, интернационалдық тәрбие, экологиялық тәрбие беру, оқушылардың белсенділік сөздік қорын байыту, қазақ халқының салт-дәстүрлеріне, ұлттық тағамдарына қызығушылығын арттыру.
Көрнекілік:
Қазақ халқының ұлттық тағамдарының фотосуреттері, оқушылардың рефераттары, кітапшалары, буклеттердің шағын көрмесі, компьютерлік презентация.
Сабақтың типі:
Дәстүрлі емес, көрме – сабақ.
Пәнаралық байланыс:
Қазақ тілі, әдебиет, технология, этнография.
Сабақтың барысы
1.Ұйымдастыру кезеңі.
Амандасу. Лексикалық-фонетикалық жаттығулар.
- Балалар, мына мақал мәтелдерді естерімізге алып, толықтырып, аударайықшы.
Ас атасы -...(нан)
Ас - адамның …(арқауы)
Ас қадірін ... (тоқ білмейді)
Асы бар аяқтан - …(аттама)
Сыйлап берсе, …(суын іш)
- Бұл мақал мәтелдер не туралы?
- Ас, тағам туралы.
- Қалай ойлайсыздар, сонда бүгінгі сабағымыздың тақырыбы қаңдай?
- Иә, бүгінгі сабағымыздың тақырыбы: Қазақтың ұлттық тағамдары.
2.  Әңгімелесу.
 - Қазақ халқының қандай салт дәстүрлерін білесіңдер?
(Экранға қазақ халқында кейбір кең тараған салт дәстүрлер, фото көріністер шығады).
- Мына слайдта қандай салт дәстүр көрсетілген?
- Бұл дәстүр туралы әңгімелеп беріңдер.
Оқушылар қазақ халқының салттары туралы шағын мәліметтер береді.
(Шілдехана, бесікке салу, тұсаукесер, беташар).
3. Наурыз мейрамы 
(Құрманғазының күйі орындалады)
Наурыз парсы тілінде Жаңа күн деп аталады. Бүл айда Күн мен Түн теңеліп Жаңа жыл туады. Ол айдың 22-сі күні, оны “Наурыз мерекесі” дейді. “Ұлыстың ұлы күні” деп атайды. Бұл күні жұрт бұрынғы ренжіш-өкпені ұмытып құшақтасып көрісіп, жақсы тілектер айтады. Кісілер бір-бірімен кездескенде: 
	Жасың құтты болсын! Ұлыс бықты болсын! Ұлыс береке берсін! Өмір жасың ұзақ болсын! Төрт түлік ақты болсын! Пәле-жала жерге кірсін,- деп тілек айтады.
	Оқушы:
	Наурыз тойы әдемі 
	Әжем еске түсірді.
	Біздерге арнап әдейі 
	Наурыз көже пісірді 
	Ашылды да кебеже
	Дәм әзірлеу басталды
	Әжем нурыз көжеге
	Жеті түрлі дәм салды
	Бидай, күріш, тары бар
	Бар сүр ет пен шұжығы
	Ащы құрты тағы бар 
	Көже елдің ырзығы.
Қазақ халқының ұлттық тағамдарының көрмесі
· Бесбармақ (асата) – қазақ халқының құрметті қонақтарға ұсынатын бас тағамы. Алдымен асатаны пісіріп алу керек. Ет қайнап жатқанда, қамыр илейді, жайып, бөлшектерге кеседі. Қамыр піскен соң табаққа түсіріп, үстіне ет салады. Етті турайды, тұздық құяды.
· Жал – жылқы етінің ең қадірлі мүшелерінің бірі. 
· Қазы-қарта – жылқы етінен жасалатың тағамның бір түрі. 
· Қуырдақ жаңа сойылған малдың өкпе–бауырынан, мойын, төстік етінен, жүрек, бүйрегінен, ішек–қарынынан ұсақтап турап әзірленеді.
· Айран– ұйытылған сүт. Оның сусын ретінде пайдаланады. 
· Кілегей– шикі сүттін бетіне жиналатын маңызы қаймағы.
· Қаймақ – сиырдың, қойдың, ешкінің пісірілген сүтінің жиналатын маңызы. 
· Қымыз – биенің сүтінен дайындалатын деңсаулыққа шипалы әрі жұғымды сусын. Қымыз – қазақ халқының ұлттық тағамдарының ішіндегі ең құрметті дастарқан дәмінің бірі. 
· Ірімшік – сиырдың, қойдың, ешкінің сүтінен қайнатып әзірленетін сүт тағамы. Ірімшік құрт сияқты көп уақыт бұзылмайды, сондықтан ол – тамаша тағам. 
· Құрт – малдың сүтінен дайындалатын, ұзақ уақыт сақтауға арналған тағам. 
Қорытынды кезең:
1. Қазы–қарта деген не?
2. Қазақтың ұлттық тағамдарын ата?
3. Қай сусын түйенің сүтінен жасалады?
4. Қай сусын дертке шипа, денеге күш береді?
5. Сүттен жасалатын, ұзақ сақталатын ұлттық тағам?
6. Құырылған ет тағамы...?
7. Бүйрек, өкпе, бауыр қай ұлттық тағамын әзірлеуде қолданылады?

(Қазақ ұлттық би биленеді)

